
 

 

 

Retningslinjer for arbeid i Ungdom mot 

EUs landsstyre 
 

 

  

  



Innleiing 

Landsstyret er det øvste organet i Ungdom mot EU mellom landsmøta. Landsstyret har 

ansvar for å samordne arbeidet i organisasjonen i landsmøteperioda, fatta politiske og 

organisatoriske vedtak og ha oppsyn med organisasjonen si økonomi.  

 

Vedtektene seier følgjande om landsstyret:  

 

§ 6 LANDSSTYRET 

a) Landsstyret er det øvste organet i Ungdom mot EU mellom landsmøta. Landsstyret 

samordnar arbeidet i organisasjonen i landsmøteperioda, og ut frå vedtaka på landsmøtet 

dreg det opp hovudlinene for arbeidet til sentralstyret. 

 

b) Landsstyret vert valt av landsmøtet og står ansvarleg overfor landsmøtet. I landsstyret sit 

leiar, nestleiarar, samt generalsekretæren og 14-16 andre medlemar som er valte på 

landsmøtet. Dei andre sentralstyremedlemane møter med tale- og framleggsrett. Vara til 

landsstyret møter med tale- og framleggsrett, og blir gjevne røysterett når nokon av dei faste 

medlemane ikkje er til stades. Sekretariatet har møterett i landsstyret og kan bli gjevne 

talerett i saker som vedgår dei.  

 

Landsstyret har følgjande oppgåver: 

- Fatta politiske og organisatoriske vedtak  

- Ha overoppsyn med økonomien 

- Representera organisasjonen  

- Oppretta sentrale stillingar, trekkje opp hovedinnhaldet 

 

c) Landsstyret skal ha minst 4 møter i landsmøteperioda. Landsstyret kan òg kallast saman 

når leiaren eller 1/3 av landsstyremedlemane krev det. 

 

d) Innkallinga skal vere landsstyremedlemane i hende seinast 4 veker før landsstyremøtet. 

 

e) Saklista og sakspapira skal vera landsstyremedlemane i hende seinast 2 veker før 

landsstyremøtet. 

 

f) Landsstyret er vedtaksført når minst halvparten av dei røysteføre er til stades. 

g) Lokallag og einskilde medlem skal på førespurnad få innsyn i referat frå landsstyremøta. 



 

h) Dersom eit landsstyremedlem trekk seg før perioden er omme rykker første 

vararepresentant opp som fullt landsstyremedlem, så framt denne er landsmøtevald. Skulle 

lista over vararepresentantar tømmast kan gjeldande valnemnd innstille på nye kandidatar. 

Dersom valnemnd ikkje er vald innstiller sentralstyret på nye kandidatar. 

 

Politiske vedtak 

Landsstyret har ansvar for å fatta politiske vedtak i organisasjonen mellom landsmøta. Dette 

kan vere uttalar føreslått av landsstyremedlemar, men også dagsaktuelle uttalar for å 

underbyggje sentralstyret sitt politiske arbeid opp mot media. Sentralstyret kan fatta politiske 

vedtak i dagsaktuelle sakar organisasjonen ikkje har hatt høve til å sjølv ta stilling til 

tidlegare. Desse vedtaka må då opp til diskusjon neste landsstyremøte, sånn at politikken 

eventuelt kan bli offisiell politikk i organisasjonen.  

 

Organisatoriske vedtak 

Vedtak om organisatoriske prioriteringar skal fattast i landsstyret. Dette omhandlar kva for 

nokon arrangement organisasjonen skal gjennomføre, årsplan, og prioriteringar i 

arbeidsplanen. Det vil seie at det er landsstyret si oppgåve å sjå til at alle organisatoriske 

vedtak gjort på landsmøte følgjes opp, og at organisasjonen har ein strategi for å nå måla 

landsmøte har satt, og i samarbeid med sentralstyret setje i gong med nødvendige tiltak for å 

innfri organisasjonens mål.  

 

Oppsyn med økonomien 

Landsstyret har ansvar for å leggje Ungdom mot EU sine organisatoriske og politiske 

hovudlinjer mellom landsmøta og har av den grunn fleire roller som angår Ungdom mot EU 

sin økonomi. Landsstyret vedtek alle store endringar i Ungdom mot EU sin økonomi og 

arbeidsplan, vedtek revidert budsjett i juni/juli og får oppdatering på Ungdom mot EU sin 

økonomiske situasjon på kvart møte. 

 

Representera organisasjonen 

Det er naturleg at landsstyremedlemar aktivt blir spurt om dei ynsker å representera 

organisasjonen på sentrale arrangement i regi av samarbeidsorganisasjonar. I møte med andre 

organisasjonar eller på reise kor ein representerer organisasjonen må ein først lese gjennom 

retningslinjene for representasjon, og sjå til at desse følgjes under oppdraget.  

 

Sentrale stillingar 

Det er landsstyret si oppgåve å opprette og eventuelt avvikle sentrale stillingar i 

Kommentert [1]: Husker ikke om de heter noe annet, 
men de fins. 



organisasjonen. Dersom landsstyret ser det nødvendig å avvikle ei stilling eller opprette ei ny 

er det landsstyret si oppgåve. Ved oppretting av ny stilling vil dette seie å leggje føringar for 

kva for nokon oppgåver stillinga vil innebera, samt stillingsprosent.  

 

Landsstyret som arena for skulering og læring 

Å sitje i landsstyret til Ungdom mot EU skal også føre til at ein lærer meir om EU og Europa-

politikk. Det skal derfor vere skuleringsprogram på alle landsstyremøte. 

 

Saksgong 

Det er sentralstyret si oppgåve å leggje fram saker som landsstyret må ta stilling til. Sakspapir 

skal være landsstyret i hende to veker før møte. Dette gir landsstyremedlemar to veker frå 

innkalling til sakspapir sendast ut. Desse to vekene bør landsstyremedlemane bruke på å sjå 

om det er fleire saker som bør på dagsorden under møtet og eventuelt skrive uttalar til møtet.  

 

Årshjul: 

1. Landsmøte - LS blir valt 

2. Første LS - Gjennomgåing av landsmøtevedtak, Evaluering av LM, Årsplan leggast, 

Strategi diskusjon for å nå mål i arbeidsplan 

3. Andre LS - Revidering av budsjett, 

4. Tredje LS – Innspel til dei landsmøteførebuande komiteane, revidering av årsplan og 

arbeidsplan, evaluering av eventuelle arrangement.  

5. Fjerde LS -  Innstille til landsmøte 

 

 

 

 


